
22 Augustus 2025                                                                Uitgawe: 5/3/2025 

 

 

ABSA Tjokkie hokkiedag: 

Verlede naweek was dit ons ABSA Tjokkie  Hokkiedag  wat by die Universiteit plaasgevind het. 
Graag bedank ek elke ouer, ondersteuner en deelnemer vir hul bydrae tot die sukses van 
hierdie dag. 
 
Baie dankie aan ons ouerkomitee onder leiding van mev. Freda Goosen wat reeds van vroeg af 
aan die werk was. Sonder lojale ondersteuning, hetsy via finansiële bydraes of diensbaarheid, 
kan ’n skool nie funksioneer nie. 
 
Tjokkie Kultuur: 
Soos reeds in ’n vorige weekblad genoem, is die derde kwartaal propvol kultuur-geleenthede 
- ’n afdeling by die skool waaraan ek ook baie waarde heg. Op Dinsdag, 19 Augustus het 
Tjokkies sy eie koorfees by NG Kerk Pellissier aangebied. Dit was deel van Tjokkies se 55 
jarige feesvieringe. 
 
Dit was ’n baie lekker aand waar meer as 550 kinderstemme ons met hul sang vermaak het. 
Baie dankie aan al die ouers wat agter die skerms gehelp het om ook van hierdie geleentheid 
’n ware fees te maak.  
 
Die seniorkoor het ook Donderdagaand ’n baie suksesvolle optrede gehad by Hoërskool 
Sentraal se bekende Casaleggio-aand wat deel was van Sentraal se 120-jarige feesvieringe. 
Ek het groot waardering vir ouers wat hul kinders hieraan laat deelneem het ongeag ’n druk 
akademiese program. 
 
Baie geluk aan beide die Ritmegroep en Pom-poms wat Woensdag tydens die Rivista-
kompetisie  goud behaal het. Ons is voorwaar trots op julle. 
 
Op 3 en 4 September vind ons Musiekdepartement se jaarlikse musiekkonsert plaas waar ons 
leerders die geleentheid kry om hul talente ten toon te stel. Dit beloof om soos verlede jaar 
’n heerlike ontspanne kuieraand te wees waar toeskouers hul kinders se musikale 
ontwikkeling kan waardeer. 
 
Verder is die onderwysers kliphard aan die oefen vir die Melodrama wat teen einde 
September op die planke gaan wees.  Dit beloof om groot pret te wees. Hou hierdie spasie 
dop vir meer inligting!  
 

 

 UIT DIE KANTOOR 

 VERJAARSDAE 

21-23 Aug.: Potchefstroom en Cradock tennistoere 

22-23 Aug.: Fichies 7’s Rugbytoernooi 

22 Aug.: Willem Postma Skaaktoernooi 

23 Aug.: JF Hokkie festival (slegs enkele spanne) 

  Nautilus 

25 Aug.: Gr.4-7 “English” week (Sien aangehegte program in weekblad) 

  Tennisliga vs PBS (d) 

  Wesgrow liga – Prysuitdeling 

26 Aug.: Tjokkies Blitsskaak-toernooi 

  Beheerliggaam vergadering 

27 Aug.: Veiligheidsvergadering 

28 Aug.: Hokkieliga vs PBS 

29 Aug.: Lentedag (leerders dra sivviedrag, R10 betaalbaar op Karri) 

 

 BELANGRIKE DATUMS 

23 Aug.: Juf. Lianza Grobler (RO) 

  Juf. Celetia le Grange (Gr. 6) 

25 Aug.: Mnr. Nicol Klopper (Musiek) 

26 Aug.: Juf. Sue-Ann Kruger (Gr. 2) 

Verkeersvloei: 

Ouers, net weer ’n vriendelike versoek rakende die verkeersvloei veral in die oggende voor 

skool. Die reëling (wat goed werk as almal hul kant bring) is dat wanneer u soggens klaar u 
kind afgelaai het, u asseblief nie regs in Ross-straat in die verkeer sal indraai nie, maar 

eerder links sal draai om die vloei van die verkeer te vergemaklik. 

Indien u van die parkeerarea tussen die Pre-Primêre Skool en die kantoorblok gebruik 

maak, dat u asb. nie onder die skadunette sal stop nie, aangesien dit uitgesit is as 
personeelparkering. 

Stop asb. vinnig in ’n beskikbare parkeerspasie en help u kind vinnig om tasse ens. te 
neem. Indien u in die ryvlak stop, hou dit die verkeer se vloei op. Baie dankie vir u 

bedagsaamheid in dié verband. 

 ANDER 

 ENGLISH WEEK 

TIC – Gesinskamp 

Inskrywings sluit 13:00, Vrydag 29 Augustus. Inligting op D6 beskikbaar.  

 

 TiC 

 VAN DIE MAMMAS WAT BID  

Maak alles bekend aan God met danksegging 

Ek lees ñ ruk terug ‘n stelling wat sê: “Wat as al wat jy môre oor het, dié dinge is waarvoor jy 
God vandag gedank het?” 

Dadelik verander dit ‘n mens se gedagtepatroon oor hoeveel ons het om God voor te dank. 
Die volgende vers in Filipense 4 kom vul ook my hart en gedagtes: 

FILIPPENSE 4:6 AFR83 

[6] Moet oor niks besorg wees nie, maar maak in alles julle begeertes deur gebed en smeking 

en met danksegging aan God bekend.  

https://bible.com/bible/6/php.4.6.AFR83 

Ons ontvang daagliks soveel genade, wat ons meestal as vanselfsprekend aanvaar.  

Mag ons gebede ‘n aangename geur voor God se troon wees van dankie vir wie Hy is, wat Hy 

doen en al Sy genade oor ons skool, onderwysers en kinders. 

 

 UIT DIE BEMARKINGSKANTOOR  

Advertensiespasie: 

Advertensieborde:  Die borde sal binne die skoolgronde aan die noordekant van die 

rugbyveld (voor die snoepie) aangebring word.  Die bord sal aan albei kante ge-

“print” moet wees. Die spasie is vir een jaar geldig en u is self verantwoordelik vir 

die maak van die bord.   

Koste:  Adverteringspasie by Tjokkies word verkoop teen R3 000.00 per jaar 

Dit is slegs R250 per maand vir uitstekende advertensie. 

(cromadek 1 444,5 x 500mm en type area 1 385 x 440) 

Jaarlikse tafelkalender - “DESKPAD” 

Indien jy belangstel om op ons “deskpad” te adverteer, laat weet asb. so spoedig 

moontlik sodat ek ‘n spasie kan uithou voor ander dit opraap. Dit gaan gewoonlik 

vinniger as BLACK FRIDAY Specials…  

 

• “DESKPAD”:  U kan advertensiespasie koop op ons pragtige Tafelkalender.  
Daar is slegs 8 spasies:   
(7.5cm x 4cm) dis so min of meer ‘n visitekaartjie se grootte, beskikbaar @ 
R4000.  U kry op elke blad blootstelling teen ‘n bedrag van minder as 
R350.00 per maand. 

Vir meer inligting, kontak vir Suzane by bemarker@tjokkies.co.za. 

Kaartjieverkope open op Karri op 15 Augustus en sluit weer op 29 Augustus. 

 SNUFFELS 

Daar is ook ‘n boks in Tjokkies 

se voorportaal waarin ou brille 
geskenk kan word. 

Elke skenking word opreg 
waardeer. 

